2 Pedro 1:1 i 2 Pedro 1:5

LIJE'E SAN PEDRO LOCUENA
LINIL'EPOLA' LAPIMAYE

1 Iya' ninSimén Pedro, imozo Jesucristo. Iya'
nin'apostol, epaluc Jesucristo. Jifa'a quinit'elhuo'
colje'eimanc' not'huaiyijmpa LanDios cal'Ailli' y Jesu-
cristo Laluntu'eponga'. Ilne ma' alijca lit'ejma’, tolta'a
epi'ipolhuo’ lolpicuejma' tot'huaiyijnle. Imanc', il-
lanc' ma' anuli lal'huaiyijmpa. Ma' anuli Lataiqui'
lalapi'iponga’ illanc' jouc'a imanc'. 2 Ma mi'hua
molimetsaicola’ LanDios y Jesus lalPoujna, ti'ila'
colsina' acueca' titoc'ilhuo’, tipaxnelhuo'. Xonca
ti'ila' colsina' tipac'e'elhuo’ lolpicuejma’.

3 LanDios ilque ma' anDios, acueca' ac'a li'ejma’,
aljoc'icoponga' lihuejle. Ilque limane Xonca
juaiconapa acueca'. Aimi'onispa lalmane illanc'
ninc'ixanuc'. Joupa lapi'iponga' jahuay laicuicoya
alts'elalpitine. Aimalahue'eyaconga'. Lapi'iponga’
lalpicuejma' al'ele ma le'a latenicocoya LanDios. Ma
molimetsaicoyi LanDios tolsinguf'me ilta'a. 4 Mipa'a
tolta'a lipicuejma’, li'ejma’ LanDios icupa cataiqui'.
Ile lataiqui' licupa acueca' cataiqui', juaiconapa
ac'a. Jilpe lu'iponga’ te ts'i'ic' lalapi'iponga'.
Imanc' nolapenufpd ile lataiqui' jouc'a ti'hua
tilanc'e'e'molhuo’ lolpicuejma’, ti'onlcota to al c'a
lipicuejma’ LanDios. Jifa'a li'a lamats' lan xanuc'
tijanajyi lixcay. Ile lojanajpa tijounela’ ilne
lilpitine, tejac'e'mola’. A'l tolta'a mi'iyacolhuo’,
joupa uniu'empolhuo'.

5 Linca, LanDios acueca' li'epa, acueca'
lepi'ipolhuo’. Imanc' jouc'a tipa'a lont'eyacu.

Aimolnes'me: “Ailopa'a caif'econaya”. Tolmaf'ile.
Ma mont'eyi linca litaiqui' LanDios jouc'a ti'ita' ac'a
lonl'ejma'; mipa'a ac'a lonl'ejma' jouc'a tolcuec'ele;
6 ma motlcuec'eyi jouc'a tolcuxe'mottsi al c'a; ma
molcuxeyoltsi al c'a jouc'a tolsnet''me lo'ipolhuo’;
ma molsnet'lyi jouc'a tont'ele latenlcocoya
LanDios; 7 ma mont'eyi latenicocoya LanDios jouc'a
tonl'etsola' capic'a lapimaye; ma mont'ela' capic'a
lapimaye tol'nujuaitsola' jahuay loif'as xanuc'.

8 Ja'ni tolta'a lont'ejma’, ja'ni toluyalaicoyi
mont'eyi tolta'a, alinca ti'hua tolimetsaicoyi xonca
Jesucristo, ilque alPoujna.  Aimi'onlyacolhuo' to
ilne nocuapa: “Joupa ai'huaiyijmpa HLanDios.
Ailopa'a caif'econaya.” 9 Ilque petsi aimi'ay to
lainu'ipolhuo’ ti'onicospa to cal fo'. Aimixina
al culi. Luyaipa quitine acueca' ixis'mepoxi
li'epa quixcay. Itsiya joupa imenc'ecopa litine
lepac'empa.  Litine LanDios liximpa alimpio
imenc'ecopa.

10 Toliya cunc'aipimaye, tolmaf'ite. LanDios joupa
jjoc'ipolhuo’, joupa i'huijf'epolhuo’. Tol—linc'ile
ite li'epa LanDios. Ja'ni tonl'eyi lainu'ipolhuo’ aime-
jac'yacolhuo'. 11 Tolcuaita petsi aimijouya licux-
ejma lalPoujna Jesucristo. Jilpe tixoj'ma cunlata

toltsuflaita. o
12 Cacua: Ticuicomma tont'ele to lainu'ipolhuo'.

Toliya joupa aixpic'epa ti'hua ca'nujuaits'i'itolhuo’
itiya lataiqui'. Aicacua: Aicolsina'. Linca, joupa
olsina' lainu'ipolhuo’. Joupa imuc'impolhuo’ al
c'a al Linca Cataiqui', tolihuejyi. 13 Ma mipa'a
lai'espiritu fa'a laicuerpo, ilca'a laix'huijma’,
iya'" cacua ca'ema al c'a, camaf'i'i'molhuo'.
Ma ca'nujuaits'iicona'molhuo’ lainu'ipolhuo'.

14 Tijoula' capo'nota' nulemma laicuerpo aimi'iya
ca'nujuaits'i'iconayacolhuo’.  Aixina' aimicolya
malmaya. LalPoujna Jesucristo joupa lu'ipa.

15 Jouc'a cacua: Tijoula' almala' iya),
imanc' ti'hua tol'nujuaitsa laifnu'ipolhuo'.
Toliya capi'imoxi caipujfxi, cahuay te co'iya
catoc'iyacolhuo', totta'a aimolimenc'ecoyacu.

16 Tanc' joupa lu'ipolhuo' te ts'i'ic li'epa,
lo'eya lalPoujna Jesucristo. Lu'ipolhuo' acueca’
ti'hua limane ilque. Lu'ipolhuo' ticuaiyoconno.
Ie laltaiqui' a'i ma le'a caltaiqui illanc'. Illanc'
joupa alsimpa limujpoxi cal Cueca. Ma lat'v'
lahuelojmpd. 17 Malahuelojnyi alPoujna, LanDios
imetsaicopa, epalc'o'ipa acueca' lipepalc'o'
Jilpe alcuej'me tipalay LanDios, ilque cal Cueca'
juaiconapa. Malque tuya'e: “Iica'a ai'Hua,
juaiconapa caipic'a, latentma lipicuejma™. 18 Ite
lataiqui' lopalaipa alcuejpd ma co’huayomma
lema'a. Lalcuejpa tolta'a almana' cal paxi quijuala
alejmale Jesucristo.

19 LanDios jouc'a lapi'iponga' littaiqui' lam pro-
feta, tolta'a xonca al'huaiyijnyi Cristo. Ine liltaiqui'
tocomma to lepalc'o’ lolif'epa jilpe petsi pangay
muf. Ticuicomma tolpo'note cuenna ile lataiqui’,
tolihuejle. Tijoula' jilpe lolunxajma' tolsinguf'me
titsahuehuo cal Xamna Quilic'ejma, ile tuya'e"
“Joupa icuaico'ma litine”. Tolsinguf'me acueca’'
epalc'o'ipolhuo’ lotpicuejma'. 20 Xonca ticuicomma
ti'ila' colsina' te ts'i'ic' littaiqui' lipalaipa lam pro-
feta. Aimipa'acoyi ilne lataiqui' litpicuejma’. 21 Ni
anulemma quilspic'e quiltuca' te ts'i'ic' loya'ayacu.
[Ine lam paxi profeta uya'a'me ma le'a lu'ipola’

LanDios. Cal Espiritu Santo ujfxi icuxe'mola’ jilpe
litpicuejma’.

2

1 Li'ipa pe limajmpd lan xanuc' Israel jouc'a
imajmpd locuenaye profeta. Ilne a'i cummela’
LanDios, mane infel'miyale. Pe lolmana' imanc'
jouc'a ti'i'ma tolta'a. Ticuaicu lomxiye ts'ilpic'a
tifel'mitsolhuo’. Timuc'i'molhuo' ituca' cataiqui’,
ite mane tejac'eyale. Ine tetets'iyi litPoujna, ilque
joupa imajtsepa liljunac'. Tolta'a tejac'eyoltsi.
Litine mejac'eyacola' aimicolya. 2 Linca, axpela'
tihuej'me. Ti'e'me nixpiya to lo'epa ilne lin-
fel'miyale. Tolta'atinesc'em'me al Linca Cane. 3Iine
lomxiye mane ilpic'a tulijle quittomi. Quiltuca'
lilpicuejma’ tipa'a'me lataiqui' lopalaiyacu, cola'
tifel'mitsolhuo’. Linca, axpe' camats'ti'hua ticueile
lotel'miyacola’. Tama ticoli ma ti'huaijma. Tijoula'
tecani'e'mola’ nulemma.

4 Cacua: Tecani'e'mola’. Linca ni
quimenc'e'econnila’ lapaluc’ quema'a, ni'epa
quixcay. Ecajm'mimpola’ al pu'hua al muf. Jilpe
i'huequimpola’ ticuaitsi litine tite}'mim'mola'.
5Jouc'a a'i cuntu'e li'a lamats' li'ipa al te'a. Ni
quimenc'e'ecola’ li'epa lan xanuc' limajmpa. Ma
le'a unlu'e'mola' apaico lan xanuc'. Anuli Noé
jouc'a locuenaye lan caitsi. Ilque Noé uya'a'ma:
“LanDios alijca lo'epa”. Locuenaye lan xanuc' pe
aimihuejcoyi LanDios, ilne ima'a'mola’ laja’, litine
licui'ma laxpaiqui' cacui. 6 Jouc'a ecani'e'mola’
litelolya' Sodoma y Gomorra. Ipi'e'mola’' nulemma.
Ipanenni ma le'a api'. Jilpe tama joupa i'ipa,

ma ti'hua timuqui te ts'i'ic' lo'iyacola’ ilne petsi
aimihuejcoyi LanDios.

7 Linca, untupa Lot. Ilque ac'a xans, iximpa ip-
ime lapajnya jilpe lilya' petsi nixpiya lo'epa lan
xanuc' pe aimihuejcoyi locuxepa LanDios. 8 Lot
alijca xans, mipa'a lilya' Sodoma itine itine ixim-
pola’ lo'epa lan xanuc' pe aimihuejcoyi LanDios.
Iquimf'e'mola’ lonespa. Iique al c'a lipicuejma’
aimetenima loximpa, loquimf'epa. Tocomma to
quituca' titel'miyoxi.

9Thiya li'ipa almuc'inga' te ts'i'ic' li'ejma’ talPoujna.
Ilque ixina' lo'eya. Pe nohuejcopa, tama
tehuaiyingila', tunlu'e'mola’. Locuenaye pe a'ij
lijca lo'epa, ituca' lo'iyacola'. TIiniya ti'huequila’
mitelcoyi, ti'huaicoyi ticuaitsi litine timitsola' te
ts'i'ic' 1o’ iyacola

10 Pe a'ij lijca 1o’ epa, ilne no'epa ma lojanajpa
lafane capicuejma’, tixis meyo}ts1 tolta'a,
tetets'innila’ lincuxepa nomana' lema'a, xonca
titel'mi'mola'. Ilne lixcay xanuc' aimixpailiquila’,
ma quiltuca' tixpic'eyi lilpicuejma'. Tetets'innila’
lan tsila' lapaluc' quema'a. Tinescoyi a'ijc'a.
11 Lapaluc' quema'a, ilne xonca lan tsila'
juaiconapa, tama xonca acueca' lilpujfxi,
aimicufquinnila’ ilniya no'epa quixcay. Aimija'ayi,
aimu'iyi LanDios, aimimiyi: “Tolta'a, tolta'a lo'epa
ilne lan xanuc™.

12 Tine lixcay xanuc' aimicuec'eyi. Ti'onkcospola'
to linneja petsi ailopa'a quilpicuejma'. Imajnlicota
ti'nolintsola' tima'antsola’. Ilne tama aiquilsina'
lonescopa ti'hua tipalaicoyi, tetets'iyi. Ma mi'eyi
itta'a lixcay tecani'em'mola’ nulemma. 13 Tolta'a
lolijyacu. Ti'najtse'em'mola’ ilne pe a'ij ljca lo'epa.

IIne ma tetenlcocoyoltsi quittuca'. Mane tehueyi
lopa'a fa'ali'a lamats', ite aimicolya, ti'hua tijou'ma.
Aiquilsina' calaic'ata, tama infel'miyale. Tixoqui
quileta titsuflai'me pe lolmana'. Toltetso'me anuli
jilpe loljuic. Ilne ma le'a tixis'meco'molhuo’, tim-
ints'e’e'molhuo’ lo}juic.

14 Tehuelaifinnila' lacal'no'. Ja'ni aimetentma
LanDios ti'hua ti'eyli tolta'a, aimixospola'
Tifel'minnila’ petsi a'i quifayiya lilpicuejma'.
Aimicuayi: “Joupaixhuaita”. Ti'hua tijanajconayi.
Thueyipa totta'a lit'ejma’. LanDios joupa icuajpola’.

15 Tine joupa enajpottsi al Lijca Cane, ejac'pola’.
Tihuejyi li'ejma’ Balaam i'hua Beor. Iique ticua:
“Aiquihuejcoya LanDios. Tolta'a culij'ma caitomi.
Al'najtse'ma.” 16 Tlque ma' aimihuejma LanDios
italempa, imuc'im'me a'ijc'a li'ejma’. Liburro, in-
neja aimi'iya mipalaiya, ipalai'ma to cal xans.
Tolta'a etequenni lipemac'ta cal profeta Balaam.

17 Pe naihuejpd li'ejma' Balaam ti'onlcospola'
to al puhua caja' joupa ijulpa. Ti'onlcospola' to
lummahuay ti'hua tinulyi mi'hua fahua' juaiconapa.
Ilque lummahuay aimicui'e. Joupa ilanc'empa
petsi locuaiyacu ilne lan xanuc'. Jilpe ailopa'a
quepalc'o’, pangay muf. 18 Liltaiqui' lopalaipa
ilniya atsila' juaiconapa. Aimi'iya muhualc'enyacu.
Tifel'miyaleyi, tu'iyaleyi: “Ailopa‘a tintsi. He nix-
piya loljanajpa, ne', tonl'e'me.” Tolta'a timinnila’
tifel'minnila’ ilne petsi al quite' enajpoltsi lilf'as
xanuc' laimenajpola’. 19 Lomxiye nocuapa: “Toli-
huejle laltaiqui'. Tolta'a aimi'iya micuxenyacol-
huo™, a'jj linca ilta'a lonespa. Malniya aimicux-
eyoltsi quiltuca'. Mane tihuejcoyi lixcay lopa'a

jilpe lilpicuejma', ile ticuxela'. Cal xans pe joupa
uliquimpa ti'onlcospa to cal mozo. Ile locuxepa
tocomma toipoujna. Tolta'acacua: Aimicuxeyoltsi
ilne.

20 Petsi joupa imetsaicopd lalPoujna Jesucristo
Lalunlu'eponga’, joupa enajpottsi lixcay lopa'a fa'a
li'a famats', ticuicomma ti'hua tihuejle al c'a. Ja'ni
titsuflaiconate lixcay cane, ja'ni tulijconatsola’
nulemma itta'a lixcay, acueca' a'ijc'a lo'iyacola'.
Linca, tama al te'a a'ijc'a lo'iyacola’, itsiya xonca
acueca'lo'iyacola'. 21 Iine cola' aiquilimetsaijma al
C'a Cane. Tolta'a ajj tine lo'iyacola'. Iine ma' imet-
saicopa ile Lane, lijoupa ipailinamma. Etets'ipa
al Paxi Cataiqui' locuxepola, ile li'ipa lepenufpa.
22 Li'ipola' to minesqui lataiqui', ti'onlcospola' to:
“Cal tsiqui joupa icuaicona'ma petsi linajhuo'ma,
titeconghua”. Jouc'a tuya'e “Lijna mijou'ma
mepo'im'me timelfaiconghua lixitsqui”. Ma' allinca
loya'apa ile lataiqui'.

3

1 Maicunc'aipimaye, joupa ninit'epolhuo' anuli
lolje'e. Itsiya quinil'elhuo' ocuena colje'e. Iliya
loque' lolje'e ma' anuli cu'ilhuo’. Imanc' joupa
i'ipa ac'a lolpicuejma’, a'i ma le'a mol'e'eyoltsi.
Quinil'econalhuo' caxc'ai'ilhuo’ totsuicole al c'a ite
lolpicuejma'. 2 Camilhuo': Tol'nujuaisle littaiqui' lam
paxiprofeta, iliyalataiqui' linespa luyaipa quitine.
Tol'nujuaisle jouc'alataiqui' licuxepa tatPoujna, itque
Lalunlu'eponga'. = Male litaiqui' lalPoujna joupa
lu'ipolhuo' ilne lan apostole icuaitsa pe lolmana'.

3Xonca ticuicomma to}'nujuaisle 1o'iya lijoucola’
quitiné.  Ilniya litiné ticuaicu lintaluntseyale.

Titaluntse'me ma mi'eyi lixcay lojanajpa ilne
quittuca'. 4 Tines'me: “Joupa icumpa cataiqui'
ticuaihuo cal Cristo, timuj'moxi fa'a li'a tamats'.
Aiqui'ic' tolta'a. Joupa imanapola' laltatahuelo.
Ailopa'a qui'ipa. Ma to mipa'a litine lilanc'empa
li'a lamats', ma' anuli ipanemma.”

5 Ilne nonespd tolta'a aiquit'nujuaitsi te li'ipa.
Ma quittuca' i'epd imenc'ecopa. Li'ipa timana'
lema'a jouc'a li'a lamats'. Jile tamats' ipayonge laja'.
Male laja’ titoc'i tamats' aimetelquehuo. LanDios
ma linespa, tolta'a i'ipa. 6 Male laja’, ite lopa'a
al 'ocay quema'a jouc'a ile al toncay, etelpa li'a
lamats'. Lamats' imanna caja’. 7 Lema'a jouc'a li'a
famats' lalsimpa itsiya, tilmana' il'huaijma locuaicoya
lunga, tipi'em'mola’. Litaiqui' lonespa LanDios
ti'huejc'ela’ ticuaitsi al Cueca' Quitine. Jite Litine
cal Juez titel'mi'mola' lan xanuc' petsi aimihuej-
coyi, tejac'e'mola’.

8 Maicunc'aipimaye, xonca tol'nujuaisle ilca'a
lataiqui': Ja'ni ti'ifa' imbamaj maxnu camats', jani
ti'ila' ma le'a anuli quitine, talPoujna tixina'ma ma'
anuli.

9 Linca timana' nocuapd: “Joupa uyaiconapa
litine. LanDios aimi'eya to licuapa.” A'ij linca
lonespa ilniya. Ma ticuaitsi litine lixpic'epa
LanDios, lalPoujna tenantli'ma litaiqui' lijoupa
licupa.  Aimicolcoconaya.  Ilque tixinnilhuo'
unc'icuanuc'la. Ipic'a jahuay tixhuej'menanca
al xujc'a lo'epa. Aimixpic'e mejac'eyacola’. Ticua:
“Ni' anuli mejac'ya”.

10 Ma' atinca ticuaihuo ile al Cueca' Quitine
lecui'impad: Litine lalPoujna. Cal namas no'huapa
ipuqui'aimuya'e’, aimu'iyale'ma: “Mouqui o pitsu

cacuaita”. Tolta'a ticuaihuo al Cueca' Quitine. Ite
litine ma muna'e' juaiconapa, lema'a tejac'ma.
Lepalalc'o' nomana' lema'a acueca' tepat'inatola’,
tijjana'mola’. Ma' anuli li'a tamats', tunga tipi'e'ma
jouc'a jahuay lilanc'empa lopa'a jilpe. 11 Totta'a
tejacna'mola’ jahuay lalsimpa itsiya.

Jani  tolcuec'eyi ile lo'lya,  tolspic'e'me
tolimetsaicotsottsi ma' 1'huexi LanDios,
toluyalaico'me tolta'a. Tonl'e'me ma latenlcocoya
LanDios. 12 Tixoqui cunlata tol'huaico'me
locuaicoya al Cueca' Quitine, timujxoxi LanDios.
Jani tonl'eyi latenlcocopa LanDios, ile Litine
aimicolya locuaicoya. Ticuaitsi jile Litine lema'a
tunaita, tija'ma. Ite tunga juaiconapa tepat'inatola'
tepalalc'o, totta'a tija'mola’. 13Illanc' jouc'a imanc'
al'huaicoyi a'l ma le'a tipitsola' lema'a y li'a famats'.
Xonca al'huaicoyi ti'ila’ ma to loya'apa litaiqui'
LanDios licupa. Al'huaicoyi ti'ifa' al ts'e lema'a, ti'ila’
al ts'e li'a lamats'. Jilpiya ti'e'me ma le'a al lijca.

14 Cunc'aipimaye, jani tot'huaicoyi tolta'a
lo'iya, tolmaf'ite, tolpo'nole lolpicuejma' ti'ila'
ac'a lot'ejma'. Tijoula' ticuaiconanni lalPoujna
aimolsuetmot'teyacu. Ilque tixim'molhuo' ailopa'a
colxis'mecoyottsi. 15 Tol'nujuaisle te cocolcopa
lalPoujna. Ique ti'hua tixnetlqui. Aimixtuc'ola’
nulemma pe no'epa lixcay. Ticua: “Tuniu'entsola’
axpela”. Ma tolta'a u'ipolhuo’ lacalpima Pablo
jilpe lolje'e linit'epolhuo’. Jilpe imuj'moxi acueca'
lipicuejma’' lepi'ipa LanDios. 16 Pablo jahuay lije'e
ma' anuli tinescojma lo'iya. Jilpe lije'e tipa'a
fataiqui acueca' ipime, afule matcuec'eyi. Ilne lan
xXanuc' pe a'ij cueca' quilpicuejma’, aiquilmuxejma,
aiquifayiya lilpicuejma', ilne aiquilcueca litaiqui’

Pablo, xonca tixnic'eyi. Ma' anuli aimuhualyi
locuenaye lataiqui linilijmpa jilpe al Paxi Linilingiya.
Ma mi'eyi tejac'e'mottsi.

17 Imanc' unc'aipimaye, joupa olsina' ile
lo'iya. Tolpo'nole cuenna. Ja'ni tetenicocolhuo'
laimenac'iyale cataiqui’, tolpai'i'mottsi lotpicuejma’
tama itsiya joupa ifayipolhuo'. Tileco'molhuo’
pe aimihuejcoyi locuxepa LanDios. 18 Imanc' a'i
mi'i'molhuo’ totta'a. Xonca ti'hua tolapenuf'me
lotoc'ipolhuo), lopaxnepolhuo' talPoujna
Jesucristo, ilque Lalunlu'eponga'. Ti'hua
tolimetsaico'me, tolta'a xonca tolihuej'me.

Ma' ilque anDios, itsiya tolta'a mipa'a,
tijauhuamlaicota ma anuli mipa'a. Tolta'a ti'ila".
Amén.

